CYNHADLEDD YMGYNGHOROL SEFYDLOG AR ADDYSG GREFYDDOL (CYSAG)

Cofnodion cyfarfod y Gynhadledd Ymgynghorol Sefydlog ar Addysg Grefyddol (CYSAG) a gynhaliwyd yn
Siambr y Cyngor, Ty Nant, Ffordd Nant Hall, Prestatyn dydd Llun, Chwefror 4 2008 am 10.00 a.m.

PRESENNOL

Yn cynrychioli Cyngor Sir Ddinbych

Y Cynghorwyr G.C. Evans, G.A. Jones, D. Owens a G.J. Pickering

Yn cynrychioli Cydbwyllgor Trafod Telerau Athrawon Sir Ddinbych

I. Barros-Curtis, M. Bradshaw, L. Linaker ac M.B. Lloyd

Yn cynrychioli Enwadau Crefyddol

H. Ellis, S. Harris, M. Hatch, Rev. B.H. Jones (Cadeirydd), M. Ludenbach ac A. Tucker
Aelodau Cyfetholedig

T. Ap Sidn (dirprwy i'r Parch. Athro. L.J. Francis)

Arsyllwr: Clive Halliday, Cadeirydd Pwyllgor Safonau Sir Ddinbych

HEFYD YN BRESENNOL

Archwiliwr/Cynghorydd Addysg Grefyddol (G. Craigen) a Swyddog Gweinyddu (K.E. Jones)

DERBYNIWYD YMDDIHEURIADAU AM ABSENOLDEB GAN

T. Bryer, B. Wyn Evans ynghyd &'r Cynghorwyr H.H. Evans, N. Hugh-Jones ac M.M. Jones

Derbyniwyd ymddiheuriadau hefyd gan Gyfarwyddwr Corfforaethol Dros Dro Dysgu Gydol Oes a Phennaeth
Dros Dro Gwella Ysgolion.

MYFYRDOD TAWEL
Cychwynnodd y cyfarfod gydag ychydig funudau o fyfyrdod tawel.
CROESO
Croesawodd y Cadeirydd yr aelodau a’r swyddogion i'r cyfarfod. Estynnwyd croeso cynnes hefyd i'r Capten
Angela Tucker a oedd yn aelod newydd o CYSAG ac yn mynychu ei chyfarfod cyntaf, a Mr Clive Halliday,
Cadeirydd Pwyllgor Safonau Sir Ddinbych a oedd yn arsyllu’r cyfarfod heddiw.
774 MATERION BRYS
Nid oedd yna unrhyw faterion brys i’'w hystyried gan y pwyligor.
775 COFNODION

Cyflwynwyd cofnodion y cyfarfod a gynhaliwyd ar Dachwedd 12 2007 (a ddosbarthwyd eisoes) fel y’i
derbyniwyd gan y Cyngor Sir ar lonawr 22 2008.

Materion yn Codi -

Tudalen 2 - Eitem Rhif 4 - Cofnodion: Materion yn Codi: Mater i’'w drafod gyda’r Gweinidog Addysg -
Cyflwynodd yr Archwiliwr/Cynghorydd Addysg Grefyddol adroddiad (a ddosbarthwyd yn y cyfarfod) ar
ganlyniadau’r ymweliad &r Gweinidog a gynhaliwyd ar Dachwedd 26 2007. Crynhodd yr
Archwiliwr/Cynghorydd Addysg Grefyddol yr adroddiad ar gyfer yr aelodau gan amlinellu’r pedwar
cwestiwn a roddwyd i'r Gweinidog a’i hymateb iddynt. Roedd yn falch o adrodd ei fod yn gyfarfod
positif iawn ac yr oedd agwedd ddymunol y Gweinidog a’i pharodrwydd i glywed eu barn wedi bod yn
galondid i'r ddirprwyaeth. Roedd y Gweinidog wedi bod yn gefnogol iawn tuag at Addysg Grefyddol
mewn nifer o faterion, yn enwedig o ran yr angen i godi proffil Addysg Grefyddol dros 16. Roedd y
ddirprwyaeth wedi awgrymu cynhadledd profi uchel i godi ymwybyddiaeth ac fe wirfoddolodd y
Gweinidog i draddodi’r brif araith yn y digwyddiad hwnnw. Ar ddiwedd y cyfarfod dywedodd y
Gweinidog ei bod yn gwerthfawrogi cyfraniad CYSAG Cymru a swyddogaeth CYSAG a’u gwerth
mawr i Awdurdodau Addysg Lleol. Roedd aelodau’n falch o nodi’r cyfarfod positif ac yn edrych
ymlaen at ddatblygiadau'n deilio o hynny yn y dyfodol. Diolchodd y Cadeirydd i’r
Archwiliwr/Cynghorydd Addysg Grefyddol a'r ddirprwyaeth am eu gwaith caled a’'u cefnogaeth.

Tudalen 2 - Eitem Rhif 2 Cofnodion: Materion yn Codi: Datblygiad Ysbrydol yn y Cwricwlwm - Roedd
copiau o fersiwn derfynol y ddogfen oedd yn cynnig cyngor ar Ddatblygiad Ysbrydol ar draws y
cwricwlwm ar gael i'r aelodau eu casglu yn y cyfarfod. Ailadroddodd yr Archwiliwr/Cynghorydd
Addysg Grefyddol y byddai’r ddogfen yn cael ei hanfon at bob athro yn yr awdurdod gyda hyn a
theimlid y byddai ysgolion ac athrawon yn gwerthfawrogi'r mewnbwn hwnnw. Roedd yr aelodau’n
falch y byddai pob athro’'n cael y cyfle i elwa oddi wrth yr arweiniad hwnnw. Pwysleisiodd y
Cynghorydd G.J. Pickering bwysigrwydd adborth ar y ddogfen gan athrawon a fyddai’n ddefnyddiol i
CYSAG. Mewn ymateb i ymholiad am ddosbarthiad y ddogfen cadarnhaodd yr
Archwiliwr/Cynghorydd Addysg Grefyddol y byddai’n sicrhau holl athrawon, yn cynnwys y rheiny yn
Ysgol y Santes Brigid nad oeddynt ar gyflogres y Cyngor, yn derbyn copi.

Tudalen 5 — Eitem Rhif 8: CYSAG Cymru — Yn unol & chais CYSAG yn y cyfarfod diwethaf, roedd
copiau o’r llawlyfr a roddwyd i aelodau newydd CYSAG ar gael yn y cyfarfod i'w gasglu gan yr holl
aelodau.

PENDERFYNWYD derbyn cofnodion cyfarfod CYSAG a gynhaliwyd ar Dachwedd 12 2007.
MAES LLAFUR CYTUN WEDI'l ADOLYGU

Fe atgoffaodd Archwiliwr/Cynghorydd Addysg Grefyddol yr aelodau fod gan CYSAG ddyletswydd
statudol i gynghori'r Awdurdod Addysg Lleol ar fabwysiad ac adolygiad ei Faes Llafur Cytin. Felly
ceisiai gadarnhad CYSAG o'r penderfyniad a’r argymhelliad i'r Awdurdod Addysg Lleol a'r
Gynhadledd Maes Llafur Cytdn i fabwysiadu’r Fframwaith Enghreifftiol Cenedlaethol fel y Maes Llafur
Cytan i Sir Ddinbych, gyda diwygiadau priodol, ac i ddarparu canllawiau atodol i ysgolion. Cynhelid
cyfarfod o’r Gynhadledd Maes Llafur Cytin yn syth ar 6l cyfarfod CYSAG heddiw.

PENDERFYNWYD:-
(a) cadarnhau’r penderfyniad a’r argymhelliad i'r Awdurdod Addysg Lleol a’r Gynhadledd Maes
Llafur Cytan i fabwysiadu’r Fframwaith Enghreifftiol Cenedlaethol yn Faes Llafur Cytin i Sir

Ddinbych, gyda diwygiadau priodol, ac i ddarparu canllawiau atodol i ysgolion, a

(b) gofyn i'r Awdurdod Addysg Lleol brintio a dosbarthu copiau or Maes Llafur Cytin a’r
Canllawiau Atodol i ysgolion.

CANLYNIADAU ARHOLIADAU 2007
Cyflwynodd yr Archwiliwr/Cynghorydd Addysg Grefyddol dablau (a ddosbarthwyd eisoes) gyda

manylion canlyniadau arholiadau ysgolion yn arholiadau TAG a TGAU mewn Astudiaethau Crefyddol
yn 2007 o’'u cymharu & 2006 ar gyfer adolygiad aelodau.

Yna fe arweiniodd yr Archwiliwr/Cynghorydd Addysg Grefyddol yr aelodau drwy’r canlyniadau’n fanwl
ac adroddodd yn llafar ar y cymariaethau rhwng canlyniadau arholiadau 2007 a 2006. Cyfeiriodd yn
benodol at y pwyntiau canlynol:-

e Holl Ganlyniadau TGAU — Astudiaethau Crefyddol 2007 — roedd yna 34 yn llai o ymgeiswyr
na'r flwyddyn flaenorol, yn gyffredinol cafwyd gwelliant ar y flwyddyn flaenorol gyda 70.4% yn
cyflawni A* - C ond roedd y ffigwr hwn 0.7% yn is na’r cyfartaledd cenedlaethol

e Canlyniadau TGAU Bechgyn — Astudiaethau Crefyddol 2007 — roedd yna 17 yn fwy o
ymgeiswyr na’r flwyddyn flaenorol gyda gwelliant o 1.4% gyda 66.7% yn cyflawni A* - C a
oedd yn 2.1% yn uwch na’r cyfartaledd cenedlaethol; dyma’r unig ffigwr yng nghanlyniadau
eleni a oedd yn uwch na’r cyfartaledd cenedlaethol

e Canlyniadau TGAU Merched — Astudiaethau Crefyddol 2007 — roedd yna 51 yn llai o
ymgeiswyr gyda 73.5% yn cyflawni A* - C a oedd yn welliant ar y flwyddyn flaenorol sef 1.5%
yn is na’r cyfartaledd cenedlaethol 0’i gymharu & 3.7% yn is y flwyddyn flaenorol

e Addysg Grefyddol Pawb (Cwrs Byr) — yn gyffredinol roedd yna 22 yn fwy o ymgeiswyr;
cyflawnodd 43% A* - C a oedd yn gwymp o 3.2% 0'i gymharu &'r flwyddyn flaenorol a oedd yn
15.8% yn is na’r cyfartaledd cenedlaethol gan ddangos gostyngiad ar berfformiad y flwyddyn
flaenorol.

e Addysg Grefyddol Bechgyn (Cwrs Byr) — roedd yna 13 yn fwy o ymgeiswyr na’r llynedd gyda
31.1% yn cyflawni A* - C sef yr un canlyniad &’r flwyddyn flaenorol a oedd yn 20.1% yn is na’r
cyfartaledd cenedlaethol

e Addysg Grefyddol Merched (Cwrs Byr) — roedd yna 9 yn fwy o ymgeiswyr gyda 51.1% yn
cyflawni A* - C a oedd yn 4.9% yn is na’r flwyddyn flaenorol ac yn 14.5% yn is na’r cyfartaledd
cenedlaethol a oedd yn ostyngiad o 11.6% ar y flwyddyn flaenorol

o TAG Lefel Uwch Pawb — Astudiaethau Crefyddol 2007 — roedd yna 16 yn fwy o ymgeiswyr
gyda 69% yn cyflawni A — C which a oedd yn gynnydd o 14.2% ar y flwyddyn flaenorol ond yn
dal i fod yn 6.9% yn is na lefel y cyfartaledd cenedlaethol er yn welliant ary 10.7 % yn is na’r
lefel cenedlaethol y flwyddyn flaenorol

e TAG Lefel Uwch Bechgyn — Astudiaethau Crefyddol 2007 — roedd yna 5 yn fwy o ymgeiswyr
gyda 60% yn cyflawni A - C a oedd yr un fath &'r flwyddyn flaenorol ond yn dal yn 11% yn is
na'r cyfartaledd cenedlaethol a oedd yn waeth na'r 9.1% yn is na'r lefel cenedlaethol y
flwyddyn cynt

e TAG Lefel Uwch Merched — Astudiaethau Crefyddol 2007 — roedd yna 11 yn fwy o ymgeiswyr
gyda 72.1% yn cyflawni A — C a oedd yn gynnydd o 19% ar y flwyddyn flaenorol ond yn 5.2%
yn is na’r cyfartaledd cenedlaethol ond yn welliant ar y flwyddyn flaenorol a oedd yn 13.5% yn
is na lefel y cyfartaledd cenedlaethol.

Cyfeiriodd yr Archwiliwr/Cynghorydd Addysg Grefyddol at y canlyniadau cymysg. Er bod pump o’r
tablau arholiad wedi dangos gwelliant dim ond un o'r rheiny oedd yn uwch na lefel y cyfartaledd
cenedlaethol. Dangosai dau dabl arholiad ostyngiad ar berfformiad blaenorol ac roedd dau’'n aros yr
un fath &'r flwyddyn flaenorol. Hysbyswyd yr Aelodau nad oedd yna unrhyw ganlyniadau ar gyfer
Lefel Mynediad/CoEA ar gyfer 2007. Atgoffaodd yr Archwiliwr/Cynghorydd Addysg Grefyddol yr
aelodau eu bod wedi archwilio’r tueddiadau'r flwyddyn cynt ac fe anfonwyd llythyrau at yr ysgolion
hynny a oedd yn dangos gostyngiad mewn perfformiad dros amser. Hysbysodd mai Uwchysgol Y
Rhyl oedd yr unig ysgol eleni a oedd yn dangos gostyngiad mewn perfformiad dros dair blynedd yn
olynol gan hysbysu fod canlyniadau TGAU am y cwrs byr mewn Addysg Grefyddol yn 23.8% yn 2007;
46.8% yn 2006, a 60.6% yn 2005. Felly byddai'r Archwiliwr/Cynghorydd yn ymweld &'r ysgol y tymor
canlynol i ymdrin &’r perfformiad gwael. Cyn 2005 roedd canlyniadau yn Uwchysgol y Rhyl wedi bod
yn dda ac roedd angen archwilio lefelau cyflawniadau. Cytunodd yr Archwiliwr/Cynghorydd i adrodd
yn Ol i'r aelodau ar hynny.

Yn ystod y drafodaeth ddilynol nododd y Cynghorydd G.J. Pickering fod ar y rhan fwyaf o ysgolion
uwchradd angen cymorth a phwysleisiodd yr angen i weithredu yn y cyfnod cynnar er mwyn i lefelau
perfformiad gynyddu yng nghanlyniadau’r arholiadau nesaf. Adroddodd yr Archwiliwr/Cynghorydd
Addysg Grefyddol ar waith a wneir mewn ysgolion unigol gyda’r Tim Gwella Ysgolion a gobeithid y
byddai strategaethau a drafodid ar lefel yr holl ysgolion yn cael effaith bositif. Dywedodd Mrs. M.B.
Lloyd fod llawer yn dibynnu ar garfan y disgyblion a oedd yn dilyn y cyrsiau ac a oedd yn newid bob
blwyddyn. Teimlai y dylid diolch i'r ysgolion am y gwaith da a wnaethpwyd ac y dylid eu hannog i
wella. Cytunodd y Cadeirydd fod angen i CYSAG annog ysgolion drwy gynnig gwasanaethau’r
Archwiliwr/Cynghorydd Addysg Grefyddol i gyflawni gwelliannau. Mynegodd y Cynghorydd D. Owens
ei siomedigaeth ynglyn &'r canlyniadau gwael a theimlai y dylid rhoi mwy o bwyslais ar yr agwedd hon
o'r cwricwlwm drwy Agenda Moderneiddio Addysg a phwysleisiodd bwysigrwydd safon dda o Addysg
Grefyddol mewn ysgolion. Hysbysodd Mrs. M.B. Lloyd fod yna fwy o bwyslais wedi ei roi yn awr ar
Addysg Grefyddol yn y cwricwlwm a byddai’r Maes Llafur Cytiin newydd yn darparu mwy o bwyslais
ac arweiniad ar y mater hwn.

Siaradodd yr Archwiliwr/Cynghorydd Addysg Grefyddol yn gyffredinol am yr anawsterau a’r benbleth
a oedd yn wynebu ysgolion ac adroddodd ar y gwaith cyfredol gydag ysgolion, yn cynnwys gwaith
sesiwn gyda’r ysgolion hynny lle’r oedd canlyniadau’n is na’r cyfartaledd cenedlaethol, i sicrhau
gwelliannau. Cyfeiriodd hefyd at gynnig i gynnal Cwrs Strategaeth Arholiadau ar gyfer disgyblion ac
roedd trafodaethau gyda CBAC it perwyl hwnnw i dargedu perfformiad arholiadau gyda disgyblion
penodol. Cytunwyd y dylid ceisio adborth ar ddichonolrwydd y fath gwrs gan ysgolion. Mewn ymateb
i awgrym gan y Cynghorydd D. Owens, cytunodd yr Archwiliwr/Cynghorydd Addysg Grefyddol i
gyfarfod gyda’r Pennaeth newydd Gwella Ysgolion pan fyddai’n ymgymryd &'i swydd er mwyn delio &
meysydd perfformiad gwael mewn Addysg Grefyddol ac i sicrhau gwelliannau.

Awgrymodd Archwiliwr/Cynghorydd Addysg Grefyddol y dylid anfon llythyrau i longyfarch yr ysgolion
hynny lle'r oedd canlyniadau wedi gwella ar y flwyddyn flaenorol ac yn uwch na’r cyfartaledd
cenedlaethol. Felly hefyd dylid anfon llythyrau at yr ysgolion hynny oedd wedi tanberfformio yn gofyn
pa gamau yr oedd yr ysgolion hynny’n eu cymryd ac yn cynnig cymorth i gyflawni gwelliannau.

PENDERFYNWYD :-
(a) derbyn y data a’r crynodeb ystadegol;

(b) bod yr Archwiliwr/Cynghorydd Addysg Grefyddol yn trefnu cyfarfod y tymor canlynol gyda’r
ysgolion hynny lle’r oedd canlyniadau’n is na’r cyfartaledd cenedlaethol;

(c) ceisio adborth gan ysgolion ynglyn & dichonolrwydd y cynnig am Ddiwrnod Strategaeth
Arholiadau i Ddisgyblion;

(ch) anfon llythyrau o longyfarchion i’r ysgolion hynny lle’r oedd canlyniadau wedi gwella ar y
flwyddyn flaenorol ac yr oeddynt yn uwch na’r cyfartaledd cenedlaethol;

(d) anfon llythyrau at yr ysgolion hynny lle’r oedd canlyniadau’n is na’r cyfartaledd cenedlaethol
er mwyn gofyn pa gamau oedd ar y gweill ac i gynnig gwasanaeth yr Archwiliwr/Cynghorydd
Addysg Grefyddol i helpu i gyflawni gwelliannau, a

(dd)  gofyn ir Awdurdod Addysg Lleol ddosbarthu’r llythyrau uchod.
DADANSODDIAD O ADRODDIADAU ARCHWILIO AR YSGOLION

Cyflwynodd yr Archwiliwr/Cynghorydd Addysg Grefyddol adroddiad (a ddosbarthwyd eisoes) yn
dadansoddi canlyniadau’r archwiliadau diweddar o ddwy ysgol rhwng mis Mehefin a mis Hydref 2007
o ran darpariaeth Datblygiad Ysbrydol, Moesol, Cymdeithasol a Diwylliannol (YMCD), ac Addysg
Grefyddol lle’r oedd yn rhan o’r archwiliad. Cynhaliwyd yr archwiliadau yn Ysgol Llantysilio ac Ysgol
Cefn Meiriadog ac roedd hanes byr o bob ysgol wedi ei ymgorffori yn yr adroddiad.

Darparodd yr Archwiliwr/Cynghorydd Addysg Grefyddol yr aelodau & chrynodeb byr o’r casgliadau
oedd yn berthynol i bob ysgol, gan esbonio ac egluro materion penodol mewn ymateb i gwestiynau
gan aelodau. Roedd yn braf nodir 31 o sylwadau positif ar gyfer YMCD rhwng y ddwy ysgol gyda
dim ond 5 o sylwadau negyddol. Byddai’'r ysgol yn delio &’r pwyntiau negyddol hynny. O ran y sylw

nad oedd gweithgareddau allgyrsiol yn cael eu cynnig yn gyfredol i ddisgyblion ar safle’r ysgol (Ysgol
Llantysilio) hysbyswyd yr aelodau fod pellter teithio’r disgyblion yn dylanwadu ar hyn. Ychwanegodd
Mrs. M.B. Lloyd, ers i’r ysgol gael ei chlystyru, efallai y bydd yna fwy o gyfle i ymdrin &'r pwynt yma.
Cyfeiriodd y Cynghorydd D. Owens at y sylw negyddol ynglyn & chynllunio manwl annigonol ar gyfer
hyrwyddo sgiliau dwyieithog actif y disgyblion yn Ysgol Cefn Meiriadog gan hysbysu fod yr ysgol yn
delio &r mater yn weithredol. O ran Addysg Grefyddol roedd y ddwy ysgol wedi derbyn 24 o
sylwadau positif rhyngddynt ac ni nodwyd unrhyw ddiffygion o fewn yr ysgolion. Ni dderbyniwyd
unrhyw sylwadau negyddol mewn unrhyw un o’r Cyfnodau allweddol ac fe gawsant eu graddio’n
Radd 2 (nodweddion da a dim diffygion pwysig). Hysbyswyd Aelodau y bydd yna, efallai,
ddisgrifiadau gradd newydd yn ystod y cylch newydd o archwiliadau.

Llongyfarchodd yr Aelodau'r ddwy ysgol ar eu hadroddiadau archwilio positif ac roedd yn galondid na
nodwyd unrhyw ddiffygion.

PENDERFYNWYD:-
(a) derbyn yr adroddiad a’i nodi;

(b) bod yr Archwiliwr/Cynghorydd Addysg Grefyddol i ysgrifennu at yr ysgolion a archwiliwyd yn
eu llongyfarch ar y nodweddion da ac yn cynnig gwasanaethau’r Archwiliwr/Cynghorydd
Addysg Grefyddol neu swyddogion eraill yr Awdurdod Addysg Lleol i ddelio ag unrhyw
ddiffygion neu faterion allweddol, a

(c) gofyn i'r Awdurdod Addysg Lleol ddosbarthu’r llythyrau uchod.
CYMDEITHAS CYSAG CYMRU

Cyflwynwyd cofnodion cyfarfod Cymdeithas CYSAG Cymru a gynhaliwyd yng Nglyn Ebwy ar Ragfyr 4
2007 (a ddosbarthwyd eisoes).

Adroddodd yr Archwiliwr/Cynghorydd Addysg Grefyddol ar gyflwyniad gan Tudor Thomas ‘Ymestyn a
Herio — Cysyniadau Allweddol y Lefel A Astudiaethau Crefyddol Newydd i'w Cyflwyno yn 2008’ yn
amlinellu’r trefniadau newydd ar gyfer manyleb lefel A. Byddai copi o'’r sleidiau yn y cyflwyniad wedi
eu hatodi at fersiwn derfynol y cofnodion. Roedd yr Archwiliwr/Cynghorydd Addysg Grefyddol wedi
traddodi’r ail gyflwyniad i Gymdeithas CYSAG Cymru ar Addysg Grefyddol Dros 16 ac amlygodd y
cynnig am Gynhadledd Addysg Grefyddol Dros 16 gan adeiladu ar waith blaenorol i gefnogi ffordd
arloesol y gellid ymdrin ag a dargludo Addysg Grefyddol yn y cwricwlwm gyda manteision a
gwerthoedd. Roedd yn cynnig yn cynnwys Cynhadledd ym Medi/Hydref 2008 yng Ngholeg Dewi Sant
yng Nghaerdydd (drwy wahoddiad y Corff Llywodraethol) ac ystyriaeth o gysylltiad cynhadledd fideo
yng Ngogledd Cymru. Roedd y Gynhadledd i gynnwys hefyd prif araith gan y Gweinidog; adroddiad
gan bobl ifanc drwy ‘Funky Dragon’; cyflwyniad gan Heddlu dyfed Powys ar eu rhaglen i Swyddogion
yr Heddlu ar faterion crefyddol; darlithydd o Brifysgol Caerdydd i siarad am werth hanfodol
Astudiaethau Crefyddol i bobl sy'n ystyried meddygaeth fel gyrfa, a lansio Pecyn Arweiniad yn y
Gynhadledd i gefnogi Addysg Grefyddol. Roedd Cymdeithas CYSAG Cymru wedi cytuno i ddarparu
peth ariannu ar gyfer y Gynhadledd ac yr oedd dulliau ariannu eraill yn cael eu ceisio. Gobeithid y
byddai CYSAG yn annog ysgolion i anfon cynrychiolwyr i'r Gynhadledd

Hysbysodd Mrs. M.B. Lloyd hefyd am drafodaethau yn Awdurdod Gweithredol Cymdeithas CYSAG
Cymru ynglyn & darpariaeth Addysg Grefyddol Dros 16 mewn Colegau Addysg Bellach nad oeddynt
yn dod dan gylch gwaith y gyfraith o ran darparu Addysg Grefyddol ac amlygodd yr angen am eu
hymglymiad. Cadarnhaodd yr Archwiliwr/Cynghorydd Addysg Grefyddol y cytunwyd i wahodd
Colegau Addysg Bellach i'r Gynhadledd.

Roedd y Cynghorydd G.J. Pickering hefyd wedi mynychu cyfarfod Cymdeithas CYSAG Cymru a
diolchodd i'r Cynghorydd M.M. Jones am ei help y diwrnod hwnnw. Roedd y cyfarfod wedi bod yn
brofiad pleserus a diddorol. Roedd y Cynghorydd Pickering wedi nodi’r diffyg cynrychiolaeth o
Ogledd Cymru ac roedd yn falch fod ei awgrym ynglyn a sefydlu cysylltiad cynhadledd fideo a'r
Gynhadledd Dros 16 arfaethedig yng Nghaerdydd wedi ei dderbyn. Cyfeiriwyd hefyd at yr
arddangosiadau amrywiol a diddorol yn y cyntedd yr anogwyd aelodau i'w gweld ac roedd y

Cynghorydd Pickering wedi nodi fod y defnyddiau wedi eu darparu gan fwyaf o’r ysgolion cynradd.

Gobeithiai y byddai unrhyw drefnwyr yng Ngogledd Cymru’'n ystyried mwy o fewnbwn o sector yr
ysgolion uwchradd. | gloi pwysleisiodd y Cynghorydd Pickering bwysigrwydd y Gynhadledd Dros 16 i
ddarpariaeth Addysg Grefyddol Dros 16 ac argymhellodd yn gryf bod ysgolion uwchradd a Cholegau
Addysg Bellach yn mynychu’r digwyddiad.

PENDERFYNWYD derbyn a nodi cofnodion cyfarfod Cymdeithas CYSAG Cymru a gynhaliwyd ar
Ragfyr 4 2007 ynghyd &’r adroddiad llafar gan aelodau a oedd yn bresennol.

Cyn cloir cyfarfod diolchodd y Cadeirydd i'r aelodau am eu presenoldeb a’'u cyfraniadau i'r
drafodaeth.

Daeth y cyfarfod i ben am 11.15 a.m.

